
Apakah kegunaan Loratyn Dry Syrup 

 

 Untuk melegakan gejala-gejala 

alahan seperti bersin, berair dan gatal 

hidung dan mata. 

 Untuk tanda-tanda dan gejala yang 

timbul seperti kulit merah yang gatal 

(urtikaria) dan lain-lain gangguan 

alergi kulit 

 

Bagaimana Loratyn Dry Syrup 

berfungsi 

 

Ubat ini tergolong dalam kumpulan yang 

dikenali sebagai antihistamin, yang 

bertindak untuk melegakan gejala-gejala 

alahan. Histamine ialah bahan dalam 

badan yang menyebabkan alergi. 

Loratadine berfungsi dengan menyekat 

histamin H1 - reseptor, dengan itu 

menghalang pengikatan histamin dan  

reseptor. Ini seterusnya akan menghalang 

rantaian tindak balas yang mengakibatkan 

gejala alahan, seterusnya memberikan 

kelegaan daripada gejala-gejala alahan. 

 

Sebelum menggunakan Loratyn Dry 

Syrup 

 

- Bila tidak boleh mengambil 

 

 Jangan ambil ubat ini jika: 

 anda alah kepada loratadine atau 

mana-mana bahan yang disenaraikan 

pada akhir risalah ini. 

 anda hamil atau menyusukan. 

 

Jika anda tidak pasti sama ada anda perlu 

mula mengambil ubat ini, bercakap 

dengan ahli farmasi atau doktor anda. 

 

- Sebelum mula mengambil 

 

Beritahu doktor atau pegawai farmasi 

jika: 

 anda mempunyai masalah hati yang 

teruk 

 anda hamil, berfikir anda hamil atau 

merancang untuk hamil 

 anda sedang menyusukan atau 

merancang untuk menyusukan bayi. 

 

- Jika mengambil ubat-ubat lain 

 

Loratyn Dry Syrup boleh menjejaskan 

atau dipengaruhi oleh ubat-ubatan lain 

yang anda ambil. Beritahu doktor atau 

pegawai farmasi sekiranya anda sedang 

mengambil apa-apa ubat lain, dalam apa-

apa bentuk yang dibeli atau diperolehi 

tanpa preskripsi. 

 

Antaranya adalah: 

 ubat-ubatan yang menghalang atau 

memetabolismekan oleh enzim hati, 

CP3A4 dan / atau CYP2D6. 

 Ketoconazole, erythromycin dan 

cimetidine 

 

Interaksi lain yang tidak dinyatakan 

mungkin boleh berlaku. Berbincang 

dengan doktor atau ahli farmasi sekiranya 

anda mempunyai sebarang kebimbangan 

lain. 

 

Cara menggunakan Loratyn Dry 

Syrup 

 

Larutkan satu paket Loratyn Dry Syrup 

dengan kira-kira 150 ml hingga 200 ml air 

dan minum semua segera selepas 

persediaan. 

 

-  Berapa banyak harus digunakan 

 

Patuhi semua arahan yang diberikan 

kepada anda oleh doktor dan pegawai 

farmasi anda dengan berhati-hati. Mereka 

mungkin berbeza dari maklumat yang 

terkandung di dalam risalah ini. Jika anda 

tidak memahami arahan pada label, 

bertanya kepada doktor atau pegawai 

farmasi untuk membantu 

Dewasa  

Oral, 10 mg Loratadine (dua paket) setiap 

hari. Doktor anda akan melaraskan dos 

penggunaan berdasarkan umur dan 

symptom anda. 

 
Kanak-kanak 

Berat badan <30 kg 

Oral, 5 mg Loratadine (1 paket) setiap 

hari. 

 

Berat badan> 30 kg 

Oral, 10 mg Loratadine (2 paket) setiap 

hari. 

 

Jika anda mempunyai masalah hati yang 

teruk, doktor anda perlu memulakan 

rawatan dengan dos yang lebih rendah. 

 

- Bila perlu digunakan  

 

Ambil ubat anda sepertimana yang 

diarahkan oleh doktor atau pegawai 

farmasi anda. Adalah disyorkan untuk 

mengambil ubat ini selepas makan. 

 

 

- Berapa lama perlu digunakan 

 

Anda dinasihatkan untuk terus 

mengambil ubat ini selagi ia diberikan 

kepada anda oleh doktor anda 

 

- Jika terlupa menggunakan 

 

Dapatkan nasihat doktor atau pegawai 

farmasi anda mengenai apa yang perlu 

anda lakukan jika anda terlupa 

mengambil ubat ini.  

 

Jika anda terlupa, ambil ubat  dengan 

secepat mungkin setelah anda ingat. 

Tinggalkan dos tersebut jika hampir masa 

untuk mengambil dos yang seterusnya. 

Jangan ambil dos berganda bagi 

memenuhi dos yang terlepas. 

 

- Jika mengambil berlebihan (terlebih 

dos) 

 

Hubungi doktor anda dengan segera atau 

pergi ke Jabatan Kecemasan hospital 

terdekat anda, jika anda fikir anda atau 

sesiapa sahaja yang mungkin telah 

mengambil terlalu banyak ubat ini. Ini 

perlu dilakukan walaupun tiada sebarang 

kesan keracunan atau rasa tidak selesa. 

Anda mungkin memerlukan perhatian 

perubatan segera. 

 

Jika anda mengambil terlalu banyak, ubat 

ini boleh menyebabkan anda mengantuk, 

denyutan jantung yang cepat dan sakit 

kepala. 

 

Semasa menggunakan Loratyn Dry 

Syrup 

 

- Perkara yang perlu dilakukan 

 

Beritahu doktor anda secepat yang 

mungkin jika: 

 

 anda mengalami reaksi alahan/apa-apa 

kesan sampingan yang tidak diingini 

semasa mengambil ubat ini. 

 

 anda hamil semasa mengambil ubat 

ini. 

 

Beritahu semua doktor, doktor gigi dan 

pegawai farmasi yang merawat anda 

bahawa anda mengambil Horamine. 

 

Ambil ubat anda pada masa yang sama 

sepertiman ayang telah diberitahu oleh 

doktor anda. 

 

- Perkara yang tidak boleh dilakukan 

 

Jangan  

 memberi Loratyn Dry Syrup kepada 

orang lain, walaupun mereka 

mengalami tanda-tanda yang sama 

seperti anda 

 mengambil Loratyn Dry Syrup untuk 

merawat sebarang aduan lain 

melainkan anda telah diberitahu oleh 

doktor atau ahli farmasi 

 mengambil lebih daripada dos yang 

disyorkan oleh doktor anda 

 berhenti mengambil ubat kecuali telah 

diberitahu oleh doktor anda 

 

- Perkara yang perlu diberi perhatian 

 

Memandu dan menggunakan mesin. 

 

Loratyn Dry Syrup tidak menyebabkan 

mengantuk bagi kebanyakan orang. 

Jangan memandu atau menggunakan 

jentera sehingga anda pasti anda tidak 

terjejas. 

 

Kehamilan dan menyusukan bayi 

Loratyn Dry Syrup tidak digalakkan 

semasa kehamilan atau semasa sedang 

menyusukan bayi. Sedikit kandungan 

loratadine akan dikumuhkan dalam susu 

ibu. Jika anda hamil atau menyusukan 

bayi, tanya doktor anda untuk 

mendapatkan nasihat sebelum mengambil 

ubat ini. 

 

Pesakit dengan masalah hati yang teruk 

 

Langkah berjaga-jaga perlu diberikan 

pada pesakit dengan masalah hati yang 

teruk kerana akan berlaku pengurangan 

kadar pembersihan loratadine.. Ubat yang 

dikenali untuk menghalang reaksi 

metabolisme hati perlu diberikan dengan 

berhati-hati. 

 

Kesan-kesan sampingan 

 

Semua ubat boleh menyebabkan kesan 

sampingan yang tidak diingini. Kesan 

sampingan boleh menjadi serius tetapi 

kebiasaanya ia adalah ringan dan untuk 

tempoh sementara sahaja. 

 

Berhenti mengunakan Loratyn Dry Syrup 

dan hubungi doktor anda secepat 

mungkin jika anda mengalami kesan-

kesan sampingan seperti yang beriku. 

 

 tindak balas alahan: kesukaran 

bernafas, bengkak muka, leher, lidah 

atau tekak, ruam, gatal-gatal. 

 

Kesan-kesan sampingan yang paling 

biasa dilaporkan di kalangan kanak-kanak 

berumur 2 hingga 12 adalah sakit kepala, 

kegemuruhan dan letih. Kesan-kesan 

sampingan yang paling biasa dilaporkan 

di kalangan orang dewasa dan kanak-

kanak berumur lebih 12 adalah 

mengantuk, ketidakupayaan untuk tidur, 

sakit kepala dan peningkatan selera 

makan. 

 

Kesan sampingan lain yang tidak 

tersenarai mungkin boleh berlaku. 

Beritahu doktor anda dengan cepat. 

 

Anda boleh melaporkan sebarang kesan 

sampingan atau kesan advers ubat terus 

kepada Pusat Pemantauan Kesan Advers 

Ubat Kebangsaan melalui No. Tel: 03-

78835550, atau laman web 

portal.bpfk.gov.my 

(Consumers→Reporting) 

Cara penyimpanan dan pelupusan 

Loratyn Dry Syrup 

 

- Penyimpanan 

 

Jauhi daripada kanak-kanak.  

 

Simpan dibawah 300C. Simpan di tempat 

yang kering. 

 

- Pelupusan 

 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 

 

- Rupa dan warna produk 

 

Serbuk berwarna putih keputihan dan 

berperisa raspberry. Larutan dengan rasa 

raspberry dan terdapat partikel putih 

terampai apabila bancuhan semula. 

 

 

- Bahan-bahan kandungan 

 

- Bahan Aktif 

Loratyn Dry Syrup mengandungi 

Loratadine 1% w / w. Setiap satu 

paket (0.50 g) mengandungi 5 mg 

Loratadine. 

 

- Bahan Tidak Aktif 

Mannitol 

Saccharin  

Raspberry Flavour 

 

- Nombor MAL 

MALXXXXXXXXA 

 

Pengilang 

HOVID Berhad 

Lot 56442, 71/2 Miles, Jalan Ipoh / 

Chemor, 31200 Chemor, Malaysia. 

 

Pemegang Pendaftaran Produk 

HOVID Bhd. 

121, Jalan Tunku Abdul Rahman, 

30010 Ipoh, Malaysia. 

